
Jacobsen, sum er aftur í 
Runavík eftir at hava verið 
burturi í trý ár.

Tá ið B36 vann FM í 2011 
tapti árstalsfelagið fyrstu 
ferð í 17. umfari. B36 er 
topplið og greiður FM fav­
orittur, og aftur í ár tapti 
liðið fyrstu ferð í 17. umfari. 
Hetta var fyrsta B36 tapið 
síðani á mikkjalsmessu í fjør. 
29. september í 2013 vann 
NSÍ 4-0 á heimavølli ímóti 
B36. Tá lá væl fyri hjá NSÍ at 
vinna ímóti teimum størstu, 
tí tríggjar vikur seinni vann 
NSÍ 4-2 á meistarunum í HB!

– Eg harmist um úrslitið. 
Men hóast vit taptu 1-0 við 
Margáir, so kann eg ikki 
seta fingurin á avrikið. Vit 
spældu væl, og spælararnir 
hildu seg til tað, sum vit 
høvdu avtalað, staðfesti 
B36 venjarin Sámal Erik 
Hentze sunnudagin. Síðani 
er Adrian Cieslewicz farin 
av landinum. Hann var tó 
ongantíð fastur maður á B36 
liðnum. 

Pauli hevur fingið 
um endan

Skála-HB 
Petur Reinert

sunnudagin kl. 17.00

Skála er framvegis undir 
niðurflytingarstrikuni, men 
støðan er ikki so vónleys nú, 
sum hon var fyrr í ár. Tøl­
ini siga, at verjuparturin er 

vorðin munandi betri. Fýra 
tær seinastu ferðirnar er 
bara eitt mál farið ígjøgn­
um hjá Skála. Pauli Poulsen 
hevur fingið skil á verjuspæl­
ið.

Spurningurin er so, 
hvussu tað fer at ganga, tá ið 
HB sunnudagin fer at vitja 
á Skála. Hjá HB gekk tað 
rættiliga illa at spæla seg til 
upplagdar málmøguleikar 
sunnudagin, hóast leikliga 
yvirvágin ímóti AB var stór.

– Hetta er ein framúr 
kensla. Verjuparturin er væl 
skipaður, og vit trúgva upp 
á tað, steðfesti Skála mál­
skjúttin og liðformaðurin 
Pætur Dam Jacobsen.

– Okkara lið er viðhvørt 
ikki nóg gott. Nú fokusera 
vit á avbjóðingina á Skála. 
Ímóti AB varð staðfest, at 
um vit ikki spæla betri og 
skapa fleiri málmøguleikar 
og geva teimum so lætt 
spæl í borðunum, so tapa 
vit, sigur HB venjarin Heðin 
Askham, sum fegnast um, at 
liðformaðurin Fróði Benja­
minsen er tøkur aftur eftir 
leikbann.

AB hyggur uppeftir

AB-ÍF 
Ransin N. Djurhuus

sunnudagin kl. 15.00

Á Argjum er fótbóltslagið 
gott eftir sigurin á HB í 
Gundadali.

– Hetta var ein øgiliga 
týdningarmikil sigur. Vit 
hyggja uppeftir, og um vit 
megna at vinna ímóti ÍF, so 
eru vit bara eitt stig aftanfyri 
teir, og tá kann tað verða so 
skjótt, at vit flyta okkum 
longri upp, sigur Jógvan 
Skeel Nolsøe, sum var eyð­
sýndur ímóti HB. Fyri AB 
hevur tað stóran týdning, at 
Sorin Anghel er tøkur aftur 
eftir leikbann.

ÍF var yvirmannað ímóti 
Víkingi í ein tíma. Kortini 
var tað ikki fyrrenn ímóti 
dystarenda, at tað eydnaðist 
fuglfirðingum at javna til 2-2.

– Tað er torført hjá okk­
um, og bóltspælið er ikki 
so gott, sum tað var í fjør. 
Men eg fegnist um, at vit 
arbeiða nógv og væl. Vit 
rokna framvegis við møgu­
leikanum at røkka fjórða 
plássinum, sigur ÍF venjarin 
Albert Ellefsen.

EB/Streymur hevur 
fingið um endan

Vík-EB/Str
Jani Laaksonen úr Finnlandi

mánadagin kl. 19.00

Sunnudagin vann EB/
Streymur 1-0 á heimavølli 
ímóti B36. Mánakvøldið fara 
sundalagsmenn til Gøtu. 
Tá hava teir møguleikan at 
vinna seg fram á bronsu­
plássið. Víkingur hevur 27 

stig, og EB/Streymur hevur 
26 stig.

Atli Gregersen sá reytt 
ímóti ÍF. Hann er leikbannað­
ur tvær tær næstu ferðirnar, 
og tað er smeitur. Ikki fyrr­
enn mánadagin verður tað 
greitt, hvørjar Sigfríður 
Clementsen hevur tøkar eft­
ir ferðina til Kroatia.

– Spælið gongur ikki so 
væl. So er tað týdningar­
mikið at stríðast, og tað rigg­
aði væl ímóti B36, so vit hava 
gott mót. Higartil hevur tað 
ofta verið upp og niður, men 
vónandi verður tað meiri 

støðugt nú. Um tað eydnast, 
so kunnu vit røkka langt, 
sigur Arnbjørn Hansen, sum 
skoraði sigursmálið ímóti 

B36. Hann er ofta skaðaplág­
aður, men í løtuni er hann 
væl fyri.

Effodeildin støðan
nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 B36	 17	 12	 4	 1	 37	 16	 +21	 40 
2	 HB	 17	 9	 6	 2	 38	 16	 +22	 33
3	 Víkingur	 16	 7	 6	 3	 31	 18	 +13	 27 
4	 EB/Streymur	 17	 7	 5	 5	 29	 22	 +7	 26
5	 NSÍ	 16	 6	 4	 6	 33	 21	 +12	 22 
6	 KÍ	 17	 6	 3	 8	 29	 30	 -1	 21
7	 ÍF	 17	 5	 6	 6	 26	 32	 -6	 21 
8	 AB	 17	 4	 5	 8	 20	 39	 -19	 17
9	 Skála	 17	 2	 6	 9	 10	 33	 -23	 12 
10	 B68	 17	 2	 3	 12	 15	 41	 -26	 9

